
Algemene Jaarvergadering  
 
Ons AJV, wat voorafgegaan word deur 'n simposuim, vind plaas die oggend van 21 Junie by Boschenmeer, Paarl.  

Ons is besonder bevoorreg om JP Landman, bekende ekonoom en politieke ontleder, as ons hoofspreker te hê. 
Dit is moontlik gemaak deur 'n borgskap van Nedbank Private Wealth.  

Ander sprekers sluit in Stephen Hobson van Agrifusion wat ons oor die nuutste verwikkelinge op die BEE front sal inlig en Senior 
Kommissaris Afzul Soobedaar wat terugvoering sal gee omtrent die mediasie loodsprogram in die Vrugtebedryf.  

Ons voorsien binnekort volledige inligting oor hierdie hoogtepunt in die KAW se kalender, maar teken asb die datum nou al aan. Ons 
moet die inskrywings beperk, so u is welkom om nou reeds vir Ciske by caeo2@maxitec.co.za te laat weet om u plek te verseker. 

Indiensneming van Buitelandse Burgers  

Produsente word daaraan herinner dat die indiensneming van Buitelandse Burgers sonder die vereiste dokumentasie 'n kriminele 
oortreding is. Maak dus seker dat hulle in die eerste plek die land wettig binnegekom het en oor 'n geldige werkspermit of 
permanente verblyfspermit beskik.  

Verder moet enige verbreking van die kontrakvoorwaardes en diensverlating aan die Departement van Binnelandse Sake 
gerapporteer word en rekords van indiensname moet vir 2 jaar na uitdienstreding bewaar word.  

U word ook verwys na die Employment Services Act, No 4 van 2014, wat onder andere bepaal dat 'n Buitelandse Burger net werk 
mag doen wat in sy of haar werkspermit omskryf is, dat voorkeur gegee moet word aan SA Burgers en indien u van 'n 
werwingmaatskappy gebruik maak om werknemers te werf (insluitende "brokers") hulle by die Dept van Arbeid geregistreer moet 
wees.  

Ten slotte moet u daarop let dat alle werknemers beskerming geniet onder Arbeidswetgewing. So bv kan selfs 'n onwettige 
immigrant hom of haar tot die KVBA wend in die geval van 'n dispuut.  

Spesiale Permit vir Lesotho-burgers  

Die Departement van Binnelandse sake het 'n spesiale permit vir Lesotho-burgers bekendgestel. Hierdie permit sal toelaat dat 
mense van Lesotho wat tans in Suid-Afrika woon, maar wat geen dokumente het nie, of foutiewe of vervalde dokumente het, wettig 
in die land kan bly.  

Die program om permitte uit te reik het begin op 1 Februarie 2016. Die Permitte sal vir vier jaar geldig wees , vanaf 1 Mei 2016 tot 
30 April 2020  

Om aansoek te doen vir die permit moet die persoon:  

 beskik oor 'n geldige paspoort of reisdokument  
 geregistreer wees op Lesotho se Nasionale Bevolkingsregister  
 polisieklaring van Lesotho en Suid-Afrika hê  
 bewys kan lewer van:  

o 'n beëdigde verklaring van u werkgewer , as dit nodig is vir 'n werkspermit  
o besigheidsregistrasie by SARS en CIPRO , as dit nodig is vir 'n sakepermit  
o registrasie van 'n opvoedkundige instelling , as dit nodig is vir 'n studiepermit  

Die persoon mag nie 'n kriminele rekord hê nie en sal bereid moet wees om enige onwettige Suid-Afrikaanse dokumente of permitte 
in te handig. Vir meer inligting kliek hier.  

Minimum Lone 

 
Ons ontvang dikwels vrae rondom minimum lone vir persone wat op 'n plaas woon maar deeltyds of voltyds by 'n gastehuis of 
restaurant op 'n plaas werk. Hierdie persone val onder Sektorale Vasstelling 14 vir die Gasvryheidsbedryf. Huishulpe op plase val 
egter onder Sektorale Vasstelling 13 vir Plaaswerkers.  

Vrae en Antwoorde  

Besoek gerus ons webblad se Vraag en Antwoord afdeling waar ons antwoorde op vrae van algemene belang plaas. U is welkom 
om enige arbeidsaangeleentheid waaroor u meer duidelikheid verlang, na ons te stuur.  

Die Wet op Vergoeding vir Beroepsbeserings en- Siektes  

Werkgewers word daaraan herinner dat hulle die aanslag wat die Vergoedingskommissaris in April elke jaar uitstuur, voor 31 Mei 
2016 moet betaal.  

Nuwe Aanstellings  

Wynand Viljoen (Boland) en Anton Schoeman (Klein Karoo) is aangestel as Beamptes en mag dus lede by KVBA prosesse 
verteenwoordig. Andre Bloem is op die UK ge-koopteer. 
Ons verwelkom hulle in ons geledere en vertrou dat die KAW se dienslewering ook hierdeur uitgebrei en verbeter sal word.  

